P R A V I L N I K

O USTROJU, ZADACIMA I NADLEŽNOSTIMA
TRENERESKE KOMISIJE
Na osnovu člana 16. Statuta TKDSBiH, Skupština TKDSBiH na sjednici održanoj 12. 04. 2003 godine donosi
P R A V I L N I K 

O USTROJU, ZADACIMA I NADLEŽNOSTIMA TRENERESKE KOMISIJE

USTROJ

Član 1.

Predsjedništvo TKDSBiH formira trenersku komisiju kao svoje stručno tijelo i imenuje predsjednika trenerske komisije koji saziva komisiju, rukovodi njenim radom i izvještava Predsjedništvo TKDSBiH o prijedlozima i radu.

Trenersku komisiju čine 5 taekwondo trenera.

Član 2.

Zbor taekwondo trenera čine svi licencirani taekwondo učitelji i treneri. Sastaje se po potrebi, a najmanje jednom godišnje prilikom seminara za instruktore ili seminara za trenere.

Član 3.

Zadaci trenerske komisije:

1. Brine o cjelokupnom stručnom radu unutar TKDSBiH

2. Brine o obrazovanju i doobrazovanju stručnih kadrova unutar TKDSBIH

3. Dodjeljuje učiteljske i trenerske licence unutar TKDSBiH

VRSTE STRUČNOG RADA, TE OPĆA, STRUČNA I PEDAGOŠKA IZOBRAZBA (KVALIFIKACIJA) POTREBNA ZA NJIHOVO OBNAŠANJE

Član 4.

Vrste stručnog rada:
1. Obuka

· Sportska obuka djece i mladeži

· Obuka o vještini svih uzrasta

2. Trening sportaša svih uzrasta

3. Vođenje na takmičenjima

4. Rekreacija – svi uzrasti

Član 5.

Potrebna opća, stručna i pedagoška izobrazba (kvalifikacija)
1. Obuka

· Sportska obuka djece i mladeži: 

a) visoka ili viša stručna sprema u području sporta ili tjelesne zdravstvene kulture ili taekwondo učitelja

b) visoka ili viša stručna sprema i završen seminar za trenera taekwondoa

· Obuka o vještini svih uzrasta:

a) srednja stručna sprema i zvanje taekwondo učitelja

2. Trening sportaša svih uzrasta

· viši trener taekwondoa

· visoka ili viša stručna sprema u području sporta ili tjelesne zdravstvene kulture ili taekwondo učitelja
· visoka ili viša stručna sprema i završen seminar za trenera taekwondoa

· srednja stručna sprema i zvanje taekwondo učitelja
3. Vođenje na takmičenjima

· isti uslovi kao za vođenje treninga

· Rekreacija – svi uzrasti

· srednja stručna sprema i zvanje taekwondo učitelja i završen seminar za trenera taekwondoa

NAČIN I IZOBRAZBA

Član 6.

Taekwondo učitelj:
· zvanje taekwondo učitelja stiče se na godišnjem seminaru za taekwondo učitelje

· najniži rang za prisustvovanje je zvanje 1. Dan WTF-a

· poznavanje propisanog plana i programa za polaganje (teoretski i praktično) do ranga 1. Dan

· licenca za taekwondo učitelja (ovlaštenje po uplati licence takse TKDSBiH)

Priučeni taekwondo trener:

· višednevna obuka u organizaciji TKDSBiH s predavanjima iz područja zdravstvene zaštite, pedagogije, psihologije, kineziologijetaekwondo sportskih i tehničkih pravila te plan i program do zvanja 1. Dan

· zvanje taekwondo učitelja

· seminar je obaveza za dobivanje licence za trenera taekwondoa i voditelja rekreacije

· licenca taekwondo trenera (ovlaštenje po uplati licence takse TKDSBiH)

Taekwondo trener:

· seminar za taekwondo trenere u organizaciji FSTO

· zvanje učitelj taekwondoa

· ukupno sati predavanja u organizaciji FSTO ili OKBiH

· obavezno prisustvovanje seminarima za trenere taekwondoa

· licenca taekwondo trenera (ovlaštenje po uplati licence takse TKDSBiH)

Viši trener taekwondoa:

· dvogodišnje školovanje u organizaciji FSTO

· zvanje učitelja taekwondoa

· obavezno prisustvovanje seminarima za trenera taekwondoa

· licenca taekwondo trenera (ovlaštenje po uplati licence takse TKDSBiH)

ZAVRŠNE ODREDBE
Član 7.

Ovaj Pravilnik stupa na snagu prihvaćanjem na sjednici Skupštine TKDSBiH.
Obavezno tumačenje ovog Pravilnika daje Predsjedništvo TKDSBiH.

